
Azərbaycan Respublikası 
Nazirlər Kabinetinin Qərarı

№ 129                          Bakı şəhəri, 4  may  2021-ci il
“Sosial baxımdan həssas əhali qrupuna aid edilən 

ailələrin üzvü olan tələbələrin təhsil haqqı xərclərinin 
ödənilməsi barədə” Azərbaycan Respublikası Nazirlər 
Kabinetinin 2020-ci il 13 aprel  tarixli 138 nömrəli 
Qərarında dəyişiklik edilməsi haqqında

Azərbaycan Respublikası Konstitusiyasının  
119-cu maddəsinin səkkizinci abzasını rəhbər tutaraq, 
Azərbaycan Respublikasının ərazisində koronavirus 
(COVID-19) pandemiyasının mənfi təsirlərinin qarşısı-
nın alınması tədbirlərinin davam etdirilməsi ilə əlaqədar 
Azərbaycan Respublikası Təhsil Nazirliyinin təklifinə 
əsasən Azərbaycan Respublikasının Nazirlər Kabine-
ti qərara alır: 

“Sosial baxımdan həssas əhali qrupuna aid edilən 
ailələrin üzvü olan tələbələrin təhsil haqqı xərclərinin 
ödənilməsi barədə” Azərbaycan Respublikası Nazirlər Ka-
binetinin 2020-ci il 13 aprel tarixli 138 nömrəli Qərarının 
(Azərbaycan Respublikasının Qanunvericilik Toplusu, 
2020, № 4, maddə 485) 1-ci hissəsinə “semestrləri 
(yarımillikləri)” sözlərindən sonra “, eləcə də 2020/2021-ci 
tədris ilinin yaz semestri (yarımili)” sözləri əlavə edilsin.

Əli ƏSƏDOV 
Azərbaycan Respublikasının Baş naziri

Ombudsman Hərbi Dəniz 
Qüvvələrinin hərbi hissəsində olub

Müdafiə Nazirliyinin mətbuat xidmətindən AZƏRTAC-a 
bildiriblər ki, əvvəlcə ümummilli lider Heydər Əliyevin büstü 
ziyarət edilərək önünə gül dəstələri düzülüb. 

Hərbi Dəniz Qüvvələrinin komandanı kontr-admiral 
Sübhan Bəkirov qonaqlara HDQ-nin yaranması və 
fəaliyyəti haqqında məlumat verib. Sonra ombudsman 
Hərbi Dəniz Qüvvələrinin “Şərəf kitabı”nı imzalayıb.

Görüşün sonunda qarşılıqlı xatirə hədiyyələri təqdim 
olunub.

Daha sonra qonaqlar hərbi hissədə şəxsi heyət üçün 
yaradılan şəraitlə tanış olub, gəmilər, matros yataqxanası, 
yeməkxana və digər obyektlərə də baş çəkiblər. Hərbi qul-
luqçuların hüquqlarının müdafiəsi ilə bağlı mühazirə oxuyan 
S.Əliyeva xidmətdə fərqlənən bir qrup hərbi qulluqçuya 
hədiyyələr təqdim edib.

Sonda aparatın nümayəndələri ilə hərbi hissənin şəxsi 
heyətinin birgə xatirə şəkli çəkilib.

FHN-in Akademiyasında 
professor-müəllim heyətinin 

VI elmi-texniki konfransı keçirilib

Mayın 4-də Fövqəladə Hallar 
Nazirliyinin (FHN) Akademiyasında 

ümummilli lider Heydər Əliyevin anadan 
olmasının 98-ci ildönümünə həsr edilmiş 
“Fövqəladə hallarla mübarizənin aktual 
problemləri” mövzusunda VI elmi-texniki 
konfrans keçirilib. 

FHN-in mətbuat 
xidmətindən AZƏRTAC-a 
bildiriblər ki, videokonfrans 
rejimində keçirilən tədbirdə 
FHN Akademiyasının və 
respublikanın bir sıra ali 
məktəblərinin professor və 
müəllimləri iştirak ediblər.

Konfransı giriş sözü ilə 
açan Akademiyanın rəisi 
general-mayor Baba Sala-
yev qeyd edib ki, ulu öndər 
Heydər Əliyev ölkənin 
inkişafında, milli intibahın 
təminatında təhsilə və elmə 
daim böyük əhəmiyyət 
verib. Gənc nəslin elm və 
təhsilə cəlb edilməsi onun 
müdrik siyasətinin daimi 
prioritetlərindən olub. Ümum-
milli liderin layiqli davamçısı 
Prezident İlham Əliyev də 
təhsil və elm sahəsini daim 
xüsusi diqqətdə saxlayır. 
Məhz dövlətimizin başçı-
sının bilavasitə təşəbbüsü 
ilə həyata keçirilən 
məqsədyönlü tədbirlər 
nəticəsində bu istiqamətdə 

əhəmiyyətli nəticələr əldə 
olunur.

Akademiya rəisi, həmçinin 
vurğulayıb ki, son za-
manlar dünyanın müxtəlif 
bölgələrində baş verən 
təbii və texnogen mənşəli 
fəlakətlər bu hadisələrin 
elmi əsaslarının daha 
dərin, hərtərəfli, kompleks 
öyrənilməsinə və tədqiqinə 
böyük ehtiyac duyulduğu-
nu göstərir. Bu baxımdan 
konfransda təqdim edilən 
məqalələrin fövqəladə hal-
ların qarşısının alınması və 
nəticələrinin aradan qaldırıl-
ması istiqamətində görülən 
işlərə faydası olacaq.

Akademiya rəisinin 
müavini polkovnik İlham 
Babaşov ümummilli lider 
Heydər Əliyevin əhalinin və 
ərazilərin təhlükəsizliyinin 
təmin olunmasında əvəzsiz 
rolundan danışıb. Natiq ulu 
öndərin mülki müdafiə, insan-
ların həyat və fəaliyyətinin 
təhlükəsizliyi məsələləri 

ilə əlaqədar misilsiz 
xidmətlərindən geniş bəhs 
edib.

FHN-in Regional 
mərkəzlərlə işin təşkili, 
layihələrin idarə edilməsi və 
təhsil məsələləri üzrə Baş 
idarəsinin Layihələrin idarə 
edilməsi və təhsil məsələləri 
üzrə idarəsinin rəisi Azadi 
Quliyev qeyd edib ki, ümum-
milli lider Heydər Əliyev 
zəngin siyasi fəaliyyəti ilə 
Azərbaycanın dövlətçilik 
tarixində müstəsna rol oy-
nayıb. Azərbaycan xalqı ulu 
öndərin adını hər zaman əziz 
tutur, müstəqil dövlətimizin xi-
laskarı, qurucusu və memarı 
kimi tanıyır.

Plenar iclasda FHN-
in Fövqəladə halların 
xəbərdar edilməsi və 
daxili təhlükəsizlik Baş 
İdarəsinin Fövqəladə halla-
rın xəbərdar edilməsi işinin 
təşkili idarəsinin əhalinin və 
ərazilərin təhlükəsizliyinin 
təşkili şöbəsinin müdiri 

texnika elmləri üzrə fəlsəfə 
doktoru Pərviz Mehdiyev, 
Akademiyanın Humanitar 
fənlər kafedrasının müdiri 
tarix üzrə fəlsəfə doktoru 
dosent Fizuli İbrahimzadə, 
Tədris şöbəsinin mühəndis-
proqramçısı daxili xidmət baş 
leytenantı Şakir Fərəcullayev, 
Təbiət və fundamental fənlər 
kafedrasının müəllimi Bağır 
İbadov, Həyat fəaliyyətinin 
təhlükəsizliyi ixtisas fənləri 
kafedrasının baş müəllimi 
baş leytenant Rəşad 
Məmmədli və Milli Aviasiya 
Akademiyasının Aviasiya 
təhlükəsizliyi kafedrasının 
baş müəllimi Nadir Xalıqov 
məruzələrlə çıxış ediblər.

Plenar iclasdan sonra 
konfrans işini bölmə iclasla-
rı ilə davam etdirib. Bölmə 
iclaslarında FHN Akademi-
yasının və ölkənin bir sıra ali 
məktəblərinin nümayəndələri 
müxtəlif mövzular üzrə 
məruzələrlə çıxış ediblər.

Ermənistan üzərindəki qələbədən  
cəmi 6 gün sonra  dövlətimizn  
başçısı İlham Əliyev və  birinci 
xanım Mehriban Əliyeva işğaldan 
azad edilmiş ərazilərə səfərə getdi 
və erməni faşistlərinin qəddarlığı ilə 
yerində tanış oldular. İlk səfər ötən 
il noyabrın 16-da  işğaldan azad 
edilmiş Füzuli və Cəbrayıl rayon-
larına oldu. Onlar səfər zamanı  
Füzuli -- Şuşa avtomobil yolunun 
təməlini qoydular. Bununla da  azad 
edilmiş ərazilərimizdə bərpa və 
yenidənqurma işlərinə start verildi. 

İşğaldan azad edilmiş ərazilərdə 
başlanan yenidənqurma işləri 
Qarabağı  cənnətə  döndərəcək. 
Möhtərəm Prezidentimiz də çıxışla-
rının birində bu məqamı diqqətə çat-

dırıb:   “Bizim planlarımız böyükdür.  
Müharibə başa çatıb. Bərpa işləri 
artıq başlanıb və bu, onu göstərir ki, 
bizim sözümüzlə əməlimiz arasın-
da bu dəfə də heç bir fərq yoxdur. 
Biz demişdik ki, torpaqlar işğaldan 
azad olunandan sonra bu torpaqları 
tezliklə bərpa edəcəyik. Mən bu ya-
xınlarda demişdim ki, biz Qarabağ 
bölgəsində cənnət yaradacağıq və 
sözümdə dururam”. 

Qarabağda quruculuq işlərinin 
aparılması üçün 2021-ci ilin dövlət 
büdcəsindən  2,2 milyard manat 
vəsait ayrılıb. Bununla yanaşı, 
Azərbaycan Respublikasının 
Prezidenti İlham Əliyevin 4 yanvar 
2021-ci il tarixli fərmanı ilə işğaldan 
azad edilmiş ərazilərdə dayanıq-

lı məskunlaşma üçün müasir və 
layiqli həyatın təmin edilməsi, bütün 
sahələrdə quruculuq-bərpa və 
abadlıq işlərinin aparılması, habelə 
təhlükəsiz yaşayışın, səmərəli 
fəaliyyətin və rifahın davamlı art-
masının dəstəklənməsi məqsədilə 
Qarabağ Dirçəliş Fondunu yaradıb. 

Artıq bir sıra dost ölkələr -- 
Türkiyə, Pakistan, İsrail, Macarıstan, 
İran, İtaliya, Böyük Britaniya, ABŞ 
və digərləri işğaldan azad olunmuş 
ərazilərimizin bərpası prosesində 
iştirak etmək arzusunda olduqlarını  
bildiriblər.

 Dövlət başçımızın  işğal-
dan azad edilmiş ərazilərin 
dirçəlişi istiqamətində quruculuq, 
bərpa və yenidənqurma işlərinin 
sürətləndirilməsi, bu hədəfə nail 
olunmasında dövlət orqanlarının 
(qurumlarının) və digər təşkilatların 
əlaqələndirilmiş fəaliyyətinin 
gücləndirilməsi, habelə idarəetmədə 
çevikliyin və səmərəliliyin artırılması 
məqsədilə “İşğaldan azad edilmiş 

ərazilərdə Azərbaycan Respublikası 
Prezidentinin xüsusi nümayəndələri 
haqqında” fərmanı bu istiqamətdə 
atılan daha bir mühüm addım oldu. 

Yüksək və müasir standartlarla 
həyata keçirilən  bərpa-quruculuq 
işlərinə, ilk növbədə,  Şuşadan baş-
lanıldı. Qısa zamanda Şuşa  həm 
regionun, həm də bütün dünyanın 
mədəniyyət mərkəzlərindən birinə 
çevriləcək. Dövlətimizin başçısı-
nın vurğuladığı kimi, biz Şuşanı 
dirçəldəcəyik.

Yaşayış üçün, ilk növbədə, inf-
rastruktur layihələrinin icra edilməsi 
vacibdir. Təhlükəsiz yerlərdə 
layihələrin icrasına artıq başlanılıb. 
Su, qaz, elektrik təsərrüfatlarının 
bərpası ilə bağlı görülən işlər artıq 
ölkə ictimaiyyətinə məlumdur. Eyni 
zamanda, işğaldan azad edilmiş 
rayonlarda “yaşıl enerji” zonasının 
yaradılması məqsədilə, ilkin olaraq, 
pilot layihələr qismində bəzi yerlərdə 
“ağıllı şəhər” və “ağıllı kənd” kon-
sepsiyalarının  tətbiqinə start verilib. 

İlk “ağıllı kənd” layihəsi  Zəngilan 
rayonunun Üçüncü Ağalı kəndində 
icrası rellaşacaq. 

Dövlət başçısnın göstərişi ilə 
artıq Füzulu və  Zəngilan rayonla-
rında beynəlxalq aeroport tikintisinə 
başlanılıb. Yeni dəmir yolunun  tikin-
tisi Qarabağın inkişafında mühüm 
rol oynayacaq.  Bütün bu mərhələlər 
ardıcıl olaraq həyata keçirilir, bərpa 
və quruculuq işlərinin miqyası daha 
da genişlənir. Dövlətimizin başçısı 
da bərpa işlərinin tələsmədən, eyni 
zamanda, planlı şəkildə, ardıcıl ola-
raq həyata keçirilməsinin vacibliyini 
qeyd edir. İşğaldan azad olunmuş 
ərazilərimizə yeni nəfəs, yeni həyat 
qayıdır. Vahid Azərbaycan dövləti  
inamla inkişaf edir  və bərpa-
quruculuq işləri müvəffəqiyyətlə  
həyata keçirilir.

Səhər İSMAYILOVA, 
Bakı Şəhər İcra Hakimiyyəti  

Başçısı Aparatının sektor 
müdiri, politoloq

Azərbaycanda ictimai-siyasi həyatda  
fərqlənən qadınlara mükafatlar təqdim olunub

AZƏRTAC xəbər verir ki, 
tədbirdə çıxış edən Dövlət 
Komitəsinin sədri Bahar Mura-
dova dövlət qadın siyasətindən 
danışıb, qadınların dövlətin ictimai-
siyasi həyatında, cəmiyyətdə, o 
cümlədən ailədəki rolunu yüksək 
qiymətləndirib. Bildirib ki, son 
bir il bütün dünya, o cümlədən 
Azərbaycan xalqı üçün ciddi sınaq ili 
olub. 2019-cu ilin sonundan dünyanı 
cənginə alan pandemiya xalqları 
və dövlətləri ciddi sınaqlara məruz 
qoyub. Ötən dövrdə Azərbaycan 
pandemiya ilə mübarizə şəraitində 
yaşamış, təhlükəli virus ölkəmizdə 
4500-dən çox insanın ölümünə 
səbəb olub.

Həmçinin Azərbaycan ötən il 
sentyabrın 27-də Ermənistanın hərbi 
təcavüzünün qarşısını almaq üçün 
beynəlxalq hüquqa əsaslanaraq 
Vətən müharibəsinə başlayıb. Eyni 
zamanda, hər iki sınaqla mübarizə 
aparan Azərbaycan, pandemiya 
ilinin çətinliklərini yaşamaqla yanaşı, 
Müzəffər Ali Baş Komandan İlham 
Əliyevin qətiyyəti və iradəsi, o 
cümlədən şanlı Azərbaycan Or-
dusunun qəhrəmanlığı sayəsində 

Ermənistanın 30 illik işğalına son 
qoyub, Vətən müharibəsində tarixi 
zəfər qazanaraq ərazi bütövlüyümü-
zü bərpa edib. Azərbaycanın tarixi 
zəfəri bir daha göstərib ki, istənilən 
məsələ dövlət-xalq-ordu həmrəyliyi 
və ümummilli iradə əsasında həllini 
tapa bilər. 

Vətən müharibəsindən dərhal 
sonra Prezident İlham Əliyev bəyan 
edib ki, indi Qafqazda Azərbaycanın 
üstünlüyü ilə yeni geosiyasi reallıq 
formalaşıb. Bölgənin siyasi konfi-
qurasiyasının əsas aktorlarından 
olan Azərbaycan dövlətinin əsas 
məqsədi bundan sonra bölgədə sülh 
və təhlükəsizliyi möhkəmləndirmək, 
ölkəmizi əməkdaşlıq platformasına 
çevirməkdir. Dövlətimizin başçısının 
Qafqazın gələcək inkişafı naminə 
söylədiyi fikirlər beynəlxalq miqyas-
da da müxtəlif təşkilatlar və dövlətlər 
tərəfindən rəğbətlə qarşılanıb.  

Bahar Muradova qeyd edib ki, 
pandemiya dövrü Azərbaycan üçün 
qlobal çağırışlara uyğunlaşmaq, 
perspektivləri və yeni istiqamətləri 
müəyyənləşdirmək, xalqlar və 
dövlətlərarası münasibətləri təhlil 
etmək baxımından da mühüm 

olub. Məhz bu imkanları fürsətə 
çevirib inkişaf edən xalqlar və 
dövlətlər içərisində Azərbaycanın 
özünəməxsus yeri var.

Vurğulanıb ki, əsası ümummil-
li lider Heydər Əliyev tərəfindən 
qoyulmuş dövlət qadın siyasəti 
Prezident İlham Əliyev tərəfindən 
qlobal çağırışlara uyğun olaraq, 
demokratik prinsiplər əsasında inki-
şaf etdirilir. Bu gün respublikamızın 
ictimai-siyasi və mədəni həyatında 
fəaliyyət göstərən qadınlar, onla-
rın fərqli siyasi mənsubiyyəti bir 
daha göstərir ki, Azərbaycan uzun 
illər demokratik cəmiyyət qurmaq 
istiqamətində qarşıya qoyduğu 
məqsədlərə çatmaqdadır.

B. Muradova deyib ki, bu illər 
ərzində Azərbaycan vətəndaşları 

öz üzərinə düşən vəzifəni ləyaqətlə 
yerinə yetiriblər. Bu vətəndaşlar 
içərisində isə Azərbaycan qa-
dının özünəməxsus yeri vardır. 
Azərbaycan qadınları tarixən milli 
mənəvi və ailə dəyərlərinin qoru-
yucusu, nəsildən-nəslə ötürücüsü, 
Vətənə layiqli övladlar böyüdən, 
hörmət və ehtirama layiq varlıqdır-
lar. Azərbaycanda yaşayan, lakin 
fərqli millətləri təmsil edən qadınlar 
bir mədəniyyət və məqsəd ətrafında 
birləşərək ən yüksək mənəvi 
dəyərləri ölkəmizin ümumi inkişafına 
istiqamətləndirməyi bacarmışlar.

Tarixən Azərbaycanda qadınlara 
böyük hörmət və ehtiramın olduğu-
nu, onların cəmiyyətdəki mövqeyi, 
ailədəki rolu yüksək qiymətləndirilib. 
Azərbaycan müstəqillik qazan-

dıqdan sonra da qadınların elmi-
mədəni və ictimai-siyasi həyatdakı 
rolu yüksək dəyərləndirilib, dövlətin 
və cəmiyyətin inkişafına töhfə verən 
qadınların fəaliyyəti dövlət mükafat-
larına layiq görülüb. 

Sonra Azərbaycan elminin, 
mədəniyyətinin inkişafında, eləcə 
də ictimai-siyasi sahədə mühüm 
xidmətləri olan bir qrup qadına  
Prezident təltifləri təqdim olunub.

Tədbirin sonunda təltif edilmiş 
qadınlar onların cəmiyyətdə və 
dövlətin ictimai-siyasi həyatında 
oynadıqları roluna göstərilən 
diqqət və qayğıya görə Prezident 
İlham Əliyevə və Birinci vitse-
prezident Mehriban Əliyevaya 
minnətdarlıqlarını ifadə ediblər.

Giogri Pxakadze: 
Azərbaycanın dəstəyi 

olmasaydı, Gürcüstanda 
ölüm halları daha çox olardı

AZƏRTAC xəbər verir 
ki, bu sözləri gürcüstanlı 
mütəxəssis, BMT Baş ka-
tibinin səhiyyə məsələləri 
üzrə məsləhətçisi Giorgi 
Pxakadze söyləyib.

Onun sözlərinə görə, 
koronavirusun ikinci dal-
ğası zamanı Azərbaycan 
Gürcüstanı böyük 
problemlərdən xilas edib. 

“Azərbaycan keçən 
ilin noyabr ayında 

Gürcüstana tibbi oksigenlə bağlı yardım etməsəydi, bizim 
ölkədə ölüm sayı daha çox olardı”, – deyə Pxakadze vurğu-
layıb.

Onun sözlərinə görə, dünyanın bir çox ölkəsində 
olduğu kimi, Gürcüstanda da vəziyyət gərgin olaraq qalır. 
Siyasətçilər vəziyyətin normal olduğunu göstərməyə çalışır-
lar. Lakin bu, belə deyil. Əhalinin 90 faizi peyvənd olunduq-
dan sonra təhlükəsizlikdən danışmaq olar. 

O deyib: “Keçən ilin noyabr ayında Gürcüstanda 
gündəlik yoluxma yeddi minə yaxın idi. Azərbaycan bütün 
çətinliklərə baxmayaraq, Gürcüstana tibbi oksigen yardımı 
göstərdi. Bu da ölkəmizdə yüksək ölüm riskini aşağı saldı. 
Mən Azərbaycana bir daha təşəkkürümü bildirir, koronavi-
rusun ikinci dalğası zamanı Gürcüstana göstərdiyi dəstəyə 
görə minnətdarlıq edirəm”.

Azərbaycan Respublikası Nazirlər Kabinetinin 
2016-cı il 5 fevral tarixli 38 nömrəli Qərarı ilə təsdiq 
edilmiş “Doktorantlara, ali təhsil, orta ixtisas və peşə 
təhsili müəssisələrinin, həmçinin Azərbaycan Milli 
Elmlər Akademiyasının magistratura səviyyəsinin 
tələbələrinə təqaüdlərin təyin olunması və  
ödənilməsi Qaydası”nda dəyişiklik edilməsi haqqında

 Azərbaycan Respublikası Konstitusiyasının  
119-cu maddəsinin səkkizinci abzasını rəhbər tutaraq, 
Azərbaycan Respublikası Təhsil Nazirliyinin təklifinə 
əsasən Azərbaycan Respublikasının Nazirlər Kabineti 
qərara alır:

Azərbaycan Respublikası Nazirlər Kabinetinin 2016-cı 
il 5 fevral tarixli 38 nömrəli Qərarı (Azərbaycan Respub-
likasının Qanunvericilik Toplusu, 2016, № 2 (II kitab), 
maddə 380; 2017, № 4, maddə 672, № 5, maddə 1010, 
№ 10, maddə 1918; 2018, № 11, maddə 2432, № 12 (II 
kitab), maddə 2741; 2019, № 4, maddələr 735, 762, № 8, 
maddə 1480; 2020, № 3, maddə 339, № 5, maddə 650) 
ilə təsdiq edilmiş “Doktorantlara, ali təhsil, orta ixtisas 
və peşə təhsili müəssisələrinin, həmçinin Azərbaycan 
Milli Elmlər Akade-miyasının magistratura səviyyəsinin 
tələbələrinə təqaüdlərin təyin olunması və ödənilməsi 
Qaydası”nda aşağıdakı dəyişikliklər edilsin:

1. 2.9-cu bəndə aşağıdakı məzmunda üçüncü cümlə 
əlavə edilsin:

“Bakalavriat (əsas (baza ali) tibb təhsili) səviyyəsinə 
dövlət sifarişi ilə “Təhsil haqqında” Azərbaycan Res-
publikası Qanununun 26.5-ci və 26.5-3-cü maddələrinə 
əsasən müsabiqədənkənar qəbul olunan tələbələrə birinci 
tədris ilinin birinci semestrində “adi” təqaüd verilir.”.

2. 2.10-cu bənd aşağıdakı redaksiyada verilsin:
“2.10. Magistratura səviyyəsinə dövlət sifarişi ilə qəbul 

olunan, imtahan verilən fənlər üzrə müəyyən olunmuş 
maksimal balın 91 faizini və daha çox bal toplayan 
tələbələrə birinci tədris ilinin birinci semestrində “əlaçı”, 
digər halda isə “adi” təqaüd verilir.”.

Əli ƏSƏDOV 
Azərbaycan Respublikasının Baş naziri

Azərbaycan Respublikasının Müdafiə 
Nazirliyi ilə İnsan Hüquqları üzrə Müvəkkili 
(Ombudsman) Aparatı arasında imzalanmış 
2021-ci il üçün birgə tədbirlər planına 
əsasən, ombudsman Səbinə Əliyeva 
və aparatın nümayəndələri mayın 4-də 
Hərbi Dəniz Qüvvələrinin (HDQ) “N” hərbi 
hissəsini ziyarət ediblər.

Əgər koronavirus pandemiyası ilə 
mübarizə sahəsində Azərbaycanın köməyi 
olmasaydı, Gürcüstanda pandemiya 
qurbanlarının sayı daha çox olardı.

Ailə, Qadın və Uşaq Problemləri üzrə Dövlət 
Komitəsinin təşkilatçılığı ilə Azərbaycan Respublikası 
Prezidentinin 2021-ci il 6 mart tarixli Sərəncamı ilə 
təltif edilmiş qadınlara dövlət mükafatlarının təqdimat 
mərasimi keçirilib. Tədbir Azərbaycanın dövlət himninin 
səsləndirilməsi ilə başlayıb.

Azərbaycan bərpa-quruculuq işlərinin 
öhdəsindən də bacarıqla gələcək

Azərbaycan xalqı öz  tarixinin ən 
yaddaqalan və şanlı dönəmlərindən 
birini yaşayır.  Prezident, Ali Baş 
Komandan İlham Əliyevin  rəhbərliyi 
ilə  rəşadətli ordumuz 30 ilə  ərzində 
dünyanın ən qüdrətli dövlətlərinin 
və nüfuzlu beynəlxalq təşkilatlarının, 
hətta BMT Təhlükəsizlik Şurasının 
nizamlanmaya bilmədiyi Ermənistan 
– Azərbaycan, Dağlıq Qarabağ 
münaqişəsini 44 gün ərzində kimsənin köməyi olmadan 
həll etdi.  

